
nisabidan na lazat gasugas tu deddan

masang yau pagenanem temiyam ay lazat ti angaw nangan na, nengi
anem na, nengi tu lazat gaya, melizag manmu tu *daq, melizaq sikaput tu

mazemun gaya. yau ussiq tasaw gangid ti paskua, azu tu pitasaw aizipna,

gadadamu matiw semuRut tu tengi na ’daq, melaziw aizipna ta ussiq damu,

ta lazanan matazay aizipna tu pagenanem sining yau ta libeng na paRin
muRing, azu taRaw anem na gazuzuan niuRing na ngid geteR ta
paRinan. pazakian na ni angaw pemupuk, ipilan na sining 'nay, yau niana
lanas na manna muRing tazian, nazau a lazas ku zin na sining semanu ti
angawan, Ragana gangi ma ku mepatay zin na, suppaRan na ti ni angaw
mesusupa leppaw na sining zau mai tu kelisiw sapaskuan, mai ti ngid
gabinnus, gawka nazau ngid ti geteR ya na anem na, mezuzus ti angaw tu
sining 'nay, bulan na ti tu kiyakiya kelisiw. ala na ti na sining kelisiw,
susubatan na sining ya ti angaw.

wanayka Raynguan ni angaw, matayta na sining muwaza kelisiw ta

izipan ni angaw, mengRaRiw ti anem na sining zau. Raynguan ni angaw

mala tu bettu ya sining ’nay, tuktukan na tu bettu uRu ni angaw, meRaynang

ti, mesuzep ti qaya, pasi mepatay ti zin na sining "nay, melalazuk nizan na ti

mala kelisiw ni angaw, wiya ti meRaRiw. tuRuz na, niiRaw na sining tu
kelisiw alan na temiyam, temiyam tu ussiq zana ay tiyam, nazau simunang
tu unem tasawan ya genabinnus na sining ’nay, yau ussiq deddan, yau
pagenanem semaqsaqay ay lazat, seddawan ti ta lazanan, temugaz tu tiyam
na sining ngid pabula tu zanum, sining zau mai mazin na temuqaz pabula tu
zanum ay lazat zau, aizipna nani ta ngayau na unem tasawan ni tuktukan na
tu bettu meluzit ti ay lazat, pasi mepatay ti ti angaw zin na anem na, mai
mazin ni angaw ya sining zau gaya, pameng ma kasianem tu azu yau tanian
tumayta tu tawki na tiyam zau. ta lazanan na semagsagay kasianeman na ti
ni angaw tawki na tiyam zau, ta ngayaw na unem tasawan sining zau
dadadas ay anem na, situgaw aizipna baluduq pasa deddean, sikawma mai tu
mata ya deddan zin na, taRaw ti anem na temanan. timangu mai

genideddanan, mipil ti tawki na tiyam ’nay tibugan na zengzeng mepatay ti.

